
ᑐᓴᕋᑦᓴᖅ 

ᓄᐃᑕᐅᑲᐱᒋᐊᓕᒃ 

 

 

ᐋᓐᓂᐊᓯᐅᕐᑎᑯᑦ ᐱᓇᓱᑦᑎᖃᑦᓯᐊᖏᑦᑑᓂᖓᑦ: 

ᐊᖓᔪᕐᖃᐅᑏᑦ ᐳᓛᕆᐊᕐᓂᖃᓚᐅᕐᑐᖅ ᐳᕕᕐᓂᑑᑉ ᐋᓐᓂᐊᕕᖁᑎᖓᓐᓂᒃ 

 

ᐳᕕᕐᓂᑐᖅ, ᐊᐅᒍᓯᑎ 15, 2022 - ᑯᐯᓕᒫᒥ ᒫᓐᓇᐅᔪᖅ ᐱᓇᓱᑏᓂᐊᕈᑕᕆᔪᖅ ᐋᓐᓂᐊᓯᐅᕐᓂᓕᕆᓂᕐᒥ. ᓇᓂᓕᒫᖅ 

ᓄᓇᖃᕐᕕᐅᔪᓂ ᓱᕐᕋᑕᐅᒪᓂᓕ ᐱᓇᓱᑦᑎᖃᑦᓯᐊᖏᓐᓂᐅᔪᖅ, ᐊᒻᒪᓗ ᓄᓇᕕᒃ ᓱᕐᕋᑕᐅᒻᒣᑑᑦᔭᖏᑦᑐᖅ. 

 

ᐱᓇᓱᐊᕈᓯᕐᓂ ᐊᒥᓱᓂ, ᐃᓅᓕᑦᓯᕕᒃ ᐋᓐᓂᐊᕕᖓᑦ ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ, 

ᐃᑲᔪᕐᓯᔭᐅᑦᓱᑎᒃ ᐋᓐᓂᐊᓯᐅᕐᓂᓕᕆᔨᒻᒪᕆᔨᓄᑦ (MSSS), ᐱᓇᓱᐊᕈᑎᖃᖃᑦᑕᑐᑦ ᐃᑯᓪᓚᑎᑦᓯᒐᓱᑎᒃ. 

ᐊᖏᔪᒻᒪᕆᒻᒥᒃ, ᖃᓄᕐᑑᕈᑎᐅᔪᕕᓃᑦ ᐊᐅᓚᑦᔭᕆᐊᕈᑎᐅᓯᒪᓕᕐᑐᑦ ᐊᓯᒋᐊᓪᓚᖏᑦ 

ᓄᐃᑕᐅᒍᒫᕐᓂᐊᒥᔪᑦ ᐅᓪᓘᔪᓂ ᙯᔪᓂ. ᐃᑲᔪᕐᓯᑲᐱᑦᑕᐅᖁᓪᓗᒋᑦ ᐱᓇᓱᑦᑎᐅᔪᑐᙯᑦ, 

ᐋᓐᓂᐊᓯᐅᕐᑎᒪᕇᑦ ᐊᒻᒪᓗ ᐊᖓᔪᕐᖃᐅᑎᐅᔪᑦ  ᕿᓄᕕᐅᓯᒪᔪᑦ ᐊᔪᐃᓐᓇᖁᔭᐅᓂᕐᒥᒃ, ᐊᒻᒪᓗ 

ᑐᑦᓯᕋᕐᓯᒪᓕᕐᓱᑎᒃ ᑯᐯᒃ ᓯᓚᑖᓂ ᐋᓐᓂᐊᓯᐅᕐᑎᓴᕐᓂᒃ ᐊᒻᒪᓗ ᐊᓯᒋᐊᓪᓚᖏᓐᓂ ᓄᓇᐅᔪᓂ 

ᕿᓂᕐᕕᖃᕐᓱᑎᒃ ᑲᕙᒪᒃᑯᑦ.  

 

ᓂᕿᑦᓯᑑᓚᐅᕐᑐᓂ, ᐋᓐᓂᐊᓯᐅᕐᓂᓕᕆᔨᒻᒪᕇᑦ ᐊᖓᔪᕐᖄᖓᑦ ᑯᔨᓯᑎᐊᓐ ᑐᐲ ᐊᒻᒪᓗ ᐊᖓᔪᕐᖄᖓᑦ 

ᓄᓇᖃᕐᖄᓯᒪᔪᑦ ᐃᐊᓐ ᓚᕗᕋᓂᐊᕐ ᑕᑯᒍᓐᓇᓚᐅᕐᑑᖅ ᖃᓄᐃᓕᖓᓂᖓᓂᑦ ᐳᓛᕆᐊᕐᓯᒪᓂᕐᒥᓂ ᐊᒻᒪᓗ 

ᑲᑎᒪᓂᖃᕐᓱᑎᒃ ᓄᓇᓕᐅᑉ ᐊᖓᔪᕐᖃᐅᑎᖏᓪᓗ, ᒪᑯᐊᓗᐊᖕᖑᐊᓗ, ᔨᐊᓂᕙ ᒪᓂᒃ-ᕗᐊᑦᑭᓐ, 

ᒫᓐᓇᐅᓂᖓᓂ ᑲᒪᔨᒻᒪᕆᒃ ᑲᑎᒪᔨᓄᑦ ᓄᓇᕕᒃ ᐃᓗᓯᓕᕆᓂᕐᒧᑦ ᑲᑎᒪᔨᓂ, ᐊᒻᒪᓗ ᑯᓗᑦ ᐱᕈᐱ 

ᒫᓐᓇᐅᓂᖓᓂ ᑲᒪᔨᒻᒪᕆᒃ ᐃᓅᓕᑦᓯᕕᐅᑉ ᐋᓐᓂᐊᕕᖓᓐᓂ, ᐃᓚᒋᔭᐅᑎᓪᓗᒋᑦ ᐋᓐᓂᐊᓯᐅᕐᓂᒥᒃ 

ᐱᓇᓱᑦᑏᑦ ᐃᓅᓕᑦᓯᕕᒃ ᐋᓐᓂᐊᕕᖓᓐᓂ ᐊᒻᒪᓗ ᑕᓯᐅᔭᕐᔪᐊᑉ ᓯᑦᔭᖓᑕ ᐋᓐᓂᐊᓯᐅᕐᑏᑦ ᑭᒡᒐᑐᕐᑎᖓᑦ 

ᑕᒪᖏᒃ ᑲᑎᒪᑦᓱᑎᒃ ᐊᒻᒪᓗ ᐃᓗᐃᑦᑐᑲᓵᒍᑦᓱᑎᒃ. ᐅᖄᖃᑎᒌᓐᓂᖃᕐᓱᑎᒃ, ᐊᖓᔪᐅᔪᑦ ᑐᐲ ᐊᒻᒪᓗ 

ᓚᕗᕋᓂᐊᕐ  ᖃᐅᔨᓚᕿᓚᐅᕐᒥᔫᖅ ᐊᓯᒋᐊᓪᓚᖏᓐᓂᒃ ᐱᓐᓀᓗᑕᒻᒪᕆᐅᔪᓂᑦ ᑌᒪᓪᓗᐊᓭᓐᓇᖅ 

ᐱᒻᒪᕆᐅᑎᒋᑦᓱᑎᒃ ᐱᓇᓱᑦᑐᓴᖃᑦᓯᐊᖏᓐᓂᐅᔪᒥᒃ ᐃᓗᓯᓕᕆᓂᕐᒥ. 

 

“ ᑕᒪᑦᓱᒪ ᐃᓱᒫᓗᓐᓇᓂᖓ ᑕᒐᑕᒐ ᐅᐃᒪᓇᕐᑑᑎᓪᓗᒍ ᐱᓇᓱᒍᑕᐅᔭᕆᐊᓕᒃ, ᐊᒻᒪᓗ ᑲᒪᒋᔭᖃᑲᐱᑦᓱᑕ 

ᖃᓄᐃᓘᕆᐊᒍᑎᐅᒋᐊᓕᓐᓂᑦ ᐱᓇᓱᑦᑎᑕ ᐃᑲᔪᕐᓯᔭᐅᒋᐊᖃᕐᓂᖓᓂᒃ ᐱᓇᓱᑉᕕᖁᑎᕗᓐᓂ 

ᐊᐅᓚᑦᔭᕆᐊᑲᐱᒍᑎᖃᕆᐊᖃᕐᓂᕗᓪᓗ ᖃᓄᐃᓕᖓᓂᕆᔭᕗᓐᓂ ᐱᔭᕐᓃᓘᕐᓂᑎᓐᓂ 

ᐱᑦᔪᔭᐅᕕᖃᑦᓯᐊᖏᑦᑑᖃᑦᑕᑎᓪᓗᒋᑦ ᐊᑦᑐᐊᔭᐅᔪᑦ ᓄᓇᓕᐅᔪᑦ, ᐃᑲᔪᕐᓯᔭᐅᑦᓱᑕ ᑲᓇᑕᐅᑉ 

ᐃᑲᔪᕐᓯᔭᐅᔭᕆᐊᓕᓐᓂᒃ ᐅᐃᒪᓇᕐᑑᔪᒥᒃ ᐃᑲᔪᕐᑎᖏᓐᓄᑦ. ᓇᑯᕐᒦᕈᒪᕗᖓ ᐃᓘᓐᓀᓂᒃ 

ᐃᑲᔪᕐᑐᓚᐅᕐᑐᓂᒃ ᑌᑲᓃᑦᑎᓗᑕ.” 

ᑯᔨᓯᑎᐊᓐ ᑐᐲ, ᐋᓐᓂᐊᓯᐅᕐᓂᓕᕆᔨᒻᒪᕇᑦ ᐊᖓᔪᕐᖄᖓᑦ 

 

“ᒪᓐᓇᐅᔪᖅ ᐱᓐᓀᓗᑕᕆᔭᕗᑦ ᐊᑐᐃᓐᓇᖃᖕᖏᓂᕆᔭᕗᑦ ᐋᓐᓂᐊᓯᐅᕐᓂᓕᕆᔨᓂᑦ ᓄᓇᕕᒻᒥ 

ᐱᒻᒪᕆᐅᒻᒪᑦ, ᐊᒻᒪᓗ ᐅᐱᒋᔭᖃᕐᐳᖓ ᐃᑲᔪᕐᓯᔭᐅᒍᒪᓂᕆᔭᕗᑦ ᐅᖃᐅᑕᐅᓯᒪᓕᕐᒪᑦ 

ᐊᖏᖃᑎᒌᒍᑎᒋᑦᓱᒍᓗ, ᑌᒣᑦᑎᓗᒍ ᐱᔪᑦᓴᐅᔮᕐᕕᐅᓂᕐᒥᒃ ᓄᐃᑦᓯᑲᐱᖁᔨᒧᑦ ᑕᒪᑦᓱᒪ ᐅᐃᒪᓇᕐᓂᖓᓄᑦ 

ᖃᓄᐃᓕᖓᓂᑦᑕ.”  

ᐃᐊᓐ ᓚᕗᕋᓂᐊᕐ, ᐊᖓᔪᕐᖄᖓᑦ ᓄᓇᖃᕐᖄᓯᒪᔪᑦ 

 

“ᐱᔭᕐᓃᑐᒻᒪᕆᒃ ᖃᓄᐃᓕᖓᓂᕆᔭᕗᑦ. ᐱᓇᓱᑦᑎᓭᓐᓂᐊᓂᖅ, ᑕᒪᖏᓐᓂ ᐋᓐᓂᐊᓯᐅᕐᓂᓕᕆᓂᕐᒥ ᐊᒻᒪᓗ 

ᐃᓗᓯᓕᕆᓂᕐᒥ, ᓱᕐᕋᑕᐅᒪᓂᓕᒃ ᑯᐯᓕᒫᒥ, ᑭᓯᐅᓂᓪᓕ ᓱᒍᓗᑦᑐᖅ ᓄᓇᕕᒻᒥ. ᐱᕕᓕᒫᑎᒍᑦ 

ᖃᓄᕐᑑᕈᑎᐅᔪᑦ ᐃᓱᒪᖃᓯᐅᑦᔭᐅᔪᑦ. ᐅᐱᒍᑉᐳᖓ ᐱᕕᑦᓴᖃᓚᐅᒋᐊᒥᒃ ᐅᖄᖃᑎᖃᕈᓐᓇᓯᓚᐅᕋᒪ 

ᐊᖓᔪᕐᖄᒥᑦ ᑐᐲᒥᑦ ᓱᒐᓗᓗᐊᖕᖑᐊᓂᖏᓐᓂᒃ ᐋᓐᓂᐊᓯᐅᕐᓂᓕᕆᓂᐅᑉ ᓄᓇᕕᒻᒥ ᐊᒻᒪᓗ 

ᐱᑦᔪᑎᖏᓐᓂᒃ ᑐᑦᓯᕋᐅᑎᑦᑕ. ᓇᑯᕐᒦᐳᒍᑦ ᐊᖓᔪᕐᖄᒥᒃ ᑐᐲᒥᒃ ᐊᒻᒪᓗ ᐱᓇᓱᖃᑎᖏᓐᓂᑦ 

ᐃᑲᔪᕐᓯᓂᕆᔭᖏᓐᓄᑦ.”  

 

ᔨᐊᓂᕙ ᒪᓂᒃ-ᕗᐊᑦᑭᓐ, ᒫᓐᓇᐅᓂᖓᓂ ᑲᒪᔨᒻᒪᕆᒃ ᑲᑎᒪᔨᓄᑦ ᓄᓇᕕᒃ ᐃᓗᓯᓕᕆᓂᕐᒧᑦ ᑲᑎᒪᔨᓂ 

 

“ᐊᖓᔪᕐᖄᖅ ᑐᐲ ᐳᓛᕆᐊᕐᓂᕆᓚᐅᕐᑕᖓ ᐃᓅᓯᓪᓚᕆᒋᔭᑦᑎᓂᒃ ᑕᑯᓂᐊᕐᓱᓂ ᐊᒻᒪᓗ ᐅᖄᖃᑎᐅᑦᓱᓂ 

ᐱᓇᓱᑦᑎᓅᓕᖓᔪᓂᒃ ᐊᑭᓃᑦᓯᐊᓚᐅᕐᑐᖅ. ᑭᖕᖒᒪᑦᓯᒐᑦᑕ ᐃᓄᓐᓂᑦ ᐱᑦᔪᔨᒍᓐᓇᑐᓂᒃ, ᑕᒪᖏᓐᓂ 

ᐋᓐᓂᐊᓯᐅᕐᓂᒥ ᐊᒻᒪᓗ ᐃᓗᓯᓕᕆᓂᕐᒥ, ᑎᑭᒍᓐᓇᑑᔪᓂᒃ ᐱᓇᓱᖃᑎᐅᒍᓐᓇᓚᖓᓗᑎᒃ 

ᐱᓇᓱᑦᑎᒋᔭᕗᓐᓄᑦ. ᑭᖕᖒᒪᑦᓯᓚᕆᑦᑐᓚᕆᐅᖏᓚᒍᑦ, ᑭᓯᐊᓂ ᐱᔭᕐᓃᓘᕐᑐᒍᑦ ᐱᔭᕆᔭᐅᔭᕆᐊᓕᓐᓂᒃ.” 

 

ᑯᓗᑦ ᐱᕈᐱ, ᒫᓐᓇᐅᓂᖓᓂ ᑲᒪᔨᒻᒪᕆᒃ, ᐃᓅᓕᑦᓯᕕᐅᑉ ᐋᓐᓂᐊᕕᖓᓐᓂ 

 

 

ᓄᓇᕕᒻᒥ ᐃᓗᓯᓕᕆᔩᑦ ᑲᑎᒪᔨᖏᑦ ᓇᐅᓕᒫᓄᑦ ᐅᒃᑯᐃᖔᕐᕕᓕᒃ ᓄᐃᑕᐅᓯᒪᑦᓱᓂ ᐊᕐᕌᕈᖓᓐᓂ 1978 ᔦᒥᓯ ᐯ ᐊᒻᒪᓗ 

ᑯᐯᒃ ᐊᖏᖃᑎᒌᓐᓂᖓᑕ ᐊᑖᓃᑦᓱᓂ. ᑲᒪᒋᔭᖃᕐᓱᓂ ᐃᓘᓐᓇᑲᓴᑦᓯᐊᖓᓂᒃ ᓄᓇᖃᕐᕕᐅᔪᒥᒃ ᑯᐯᒃ ᑕᕐᕋᖓᓐᓂ 

ᓄᓇᖃᕐᕕᒋᔭᖓᓐᓂ 55 ᑐᑭᒧᐊᕐᑐᖓᓂ ᐱᕕᖃᕐᕕᐅᓱᓂ ᖃᓄᐃᖕᖏᓯᐊᕐᓂᓕᐱᓂᕐᒥᒃ ᐊᒻᒪᓗ ᐃᓗᓯᓕᕆᓂᕐᒥᒃ 

ᓄᓇᓕᒋᔭᐅᔪᓂ ᖁᓕᓪᓗ ᓯᑕᒪᓂ.  

ᐱᓯᒪᔪᑦ ᐅᕙᖕᖓᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

ᖃᐅᔨᒋᐊᕐᕕᐅᒍᓐᓇᑐᖅ: ᑳᑕᓖᓐ ᐳᓓᓐ 

 ᒫᓐᓇᐅᓂᖓᓂ ᑐᑭᒧᐊᑦᑎᓯᔨ ᑐᓴᕈᑎᓕᕆᕕᒻᒥ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

